
2026جنوری28مارننگ گوجری  نيوز  بوليٹن  

************************ 

 يوه  آکاشوانی  جموں  ہے  محمد اکرم تيں  خبر  سُنو۔ 
********************* 

PARL  BUDGET SESSION 

پارليمنٹ  غو  بجٹ  اجلاس  شروع  ہو  رہيو  ہے ۔اجلاس  غو  آغاز صدر  جمہوريہ  محترمہ  
دروپدی مرمو  غا  دواں  ايواناں غا  مشترکہ  اجلاس  تيں  خطاب غے  نال وے  غو۔اقتصادی  

فروری نانہہ  مرکزی  بجٹ  پيش  کيو   1جائيزو  پلک پيش  کيو  جے  غو  تے  اتوار  يعنی 
فروری  توڑی  چلے  غو۔تے  دوجو    13جے  غو۔بجٹ  اجلاس  گو  پہلو  مرحلو اج تيں 

نشستيں  ويں     30اپريل توڑی  رے  غو۔اس  پوُرا  اجلاس  مانہہ  کُل 2مارچ  تيں  9مرحلو،
 غی۔ 

******************* 

LG KAVI SAMMELAN 

ليفٹينٹ  گورنر  منوج  سنہا  نے  گزشتہ  روز  يوم  جمہوريہ  غی  تقريب  غے  تحت  جموں  
گا  ابهينو  تهيٹر  مانہہ  منعقد آل  انڈيا ہندی  کوی  سميلن تيں  خطاب  کيو۔ يوه  ترے  روزه    

ادبی  پروگرام جے  کے  اکيڈمی  آف  آرٹ  کلچر  اينڈ  لينگويجز  غے  زير  اہتمام  منعقد   
کيو  گيو،  جس  مانہہ  ملک  پہر  تيں  مشہور  شاعر   شريک  ہوا۔ اس  موقع  ور  ايل  جی   

موصوف ،نے  کہيو  کہ شاعری  لوکاں  نانہہ  جوڑن غو  کم  کرے  تے شہره  سماج  گا   
اندرونی  فن  مانہہ سدهار  ليان  غی  شاندار  طاقت  رکهے۔ تقريب  اج  آل  انڈيا  اردو   

ه  غے  نال  جاری  رے  غی  تے پلک  راشٹريہ  ڈوگری  کوی  سميلن  غے  نال   مشاعر
 اختتام  پزير  وے  غو۔ 

******************** 

MoS TABLEAU 

مرکزی  وزير  ڈاکٹر  جتندر  سنگه  نے گزشتہ  روز  يوم  جمہوريہ  غا  موقع  ور  کرتويا   
پته  ور پيش  کی  گئی  جهانکی  غی  ٹيم  واسطے  ايک  ملاقات  غو  اہتمام  کيو۔انُہاں  نے   

ٹيم نانہہ  انُ غی  منظم  پيشغی تے  مشترکہ  محنت  ور مبارک  باد  دی۔جهانکی  مانہہ جموں  
کشمير  غی  ثقافت  نانہہ  خوبصورتی  سنگ  پيش  کيو گيو،جت  ورثہ  عوامی  زندگی  تے   

فنون  لطيفہ  نانہہ  ايک  نال  دسيو  گيو۔ اس  موقع  ور  وزير  نے  فنکاراں، ڈيزائنر  تے   
 افسراں  تيں  تفصيلی  گل  بات  وی  کی۔ 

********************** 

TAWI  BOAT  FESTIVAL 

جموں ميونسپل  کارپوريشن  اج  تے  پلک  دريائے  توی  غے  بائيں  کنارے،  چوتها  توی   
پلُ  غے قريب  توری  بوٹ  تقريب  غو  انعقاد  کررئی  ہے۔اس  موقع  ور  پہلی  واری کشتی  

چلان  غی  سرگرمی شروع  کی جارئی  ہيں ،  تانجے  دريا  غا  کناره  غی سياحتی  اہميت   
نانہہ  اجُاگر  کيو  جاسکے۔جموں ميونسپل  کارپوريشن  غا  کمشنر ، ديونش  يادو  نے  دسيو   

کہ  تقريب  غے  دوران  تمام  کشتياں  غی  سير مفت  وے  غی۔شہرياں تيں اپيل  کی  گئی   
منٹ  غے    30، بج غے6منٹ  تيں  30بج  غے  3ہے ،کہ  وه اپنا  اہل خانہ غے  نال  تہاڑی 

 بشکار  تقريب  ديکهن آئيں۔



********************* 

RANA  ECO PARK 

جنگلات  ماحوليات  تے  ماحول  غا  تحفظ   بارے  وزير  جاويد  احمد رانا  نے  منڈهر  غا   
لکه  روپيہ  غی  لاگت  تيں ايک  نوا۔  ايکو  پارک غا  قيام  غو  اعلان  45بہرا  علاقہ  مانہہ

کيو  ہے۔ اس  غو  مقصد ماحول  غا  تحفظ نانہہ  فروغ دينو  تے لوکاں  نانہہ  تفريخ  غی   
سہولت  فراہم کرنو  ہے۔وزير  نے  يہ  گل  گزشتہ  روز  ايک  عوامی  پروگرام غے  دوران  

کئی، جت  انُہاں  نے  پی۔ڈبليو۔ڈی  سڑکاں  غا  جاری  منصوبا ں، تے  ديگر  عوامی    
سہوليات  گو  جائيزو  ليو۔اس  موقع  ور  مقامی  لوکاں  نے  کهيڈ غا  ميدان ،  پانی  غی   

ے  شہری  سہوليات  تيں  متعلق  مطالبات  رکهيا،  تے  وزير  نے  ان  سب   فراہمی  ت
 مطالبات  نانہہ  جلد  پورو  کرن  غی  يقين  دہانی  کرائی۔ 

********************** 

AVALANCHE WARNING 

جموں کشمير  غا  اچُا  پہاڑی  علاقاں  مانہہ  ہوئی  برف  باری  غے  بعد  متعلقہ  عہدے   
ضلعاں مانہہ  برفانی  تودا  کهسکن بارے  خبر دار  کيو  ہے۔  آئينده    11داراں غی  طرفوں  

گهنٹاں غے  دوران  جموں صوبہ  غا  ڈوڈه ،کشتواڑ ،پو نچه ،رام بن  تے  کشمير  صوبہ   12
غا  ضلع  اننت  ناگ، بانڈی پوره،  بارہمولہ،کُلگام،گاندربل   تے کپواڑه،واسطے  عام لوکاں    

نانہہ  برفانی  توداں تيں خبردار رہن غی  صلاح دتی  گئی  ہے۔ لوکاں  نانہہ  کہيو  گيو  ہے   
جے  وے  اس  دوران برفانی  توداں غا  خطره   آلا  علاقاں  مانہہ  جان تيں  گريز  کريں۔  

نمبر  ور  کال  کرسکيں۔112ے لوک کسے  وی  ہنگامی  صورت  مانہہ فوراً  ت    

********************** 

TRAFFIC  UPDATE 

،مسلسل  اج دوجے  تہاڑے  وی  گڈياں غی  آمدرفت   44جموں  سرينگر  قومی  شاہراه  
واسطے  بند ہے تے  سڑک  ورں  برف  نانہہ  ہٹان  غو  کم  جاری  ہے  متعلقہ  محکمہ  نے  

لوکاں  تيں کہيو ہے  کہ  سڑک  ور  سفر  نہ  کريں ،  جد  توڑی رستو    صاف  تے  محفوظ   
نہ  قرار  دتو  جے۔لوکاں  نانہہ  کہيو  گيو  ہے  کہ  کسی  وی  طرح  غی  افاحاں  ور  يقين    

نہ  کريں   تے  سفر  کرن تيں  پہلاں  سڑک  بارے  تازه  معلومات  اپنا  مقامی  آمدرفت  
 کنٹرول  يونٹ  تيں حاصل  کريں۔ 

********************* 

 


